
Posicionament, plan de desvolopament e contracte d'objectius
per I'Establiment d'ensenhament superior Occitan APRENE

Presentacion generala de I'establiment

Un objectiu larg
L'establiment APRENE a per vocacion la formacion iniciala dels ensenhaires, la formacion contunha e
I'acompanhament d'aquestes sus 'ensemble de lor carriera.

La forca d'una ret

Lo movement Calandreta es constituit per una ret d'establiments religats entre eles per una carta que ne definis
I'etica e lo foncionament.

L'establiment APRENE desvolopa una cultura de la cooperacion forta dins lo cos ensenhant. Escotar, respondre a
las sollicitacions, acompanhar, encoratjar fan partida dels refléxes de l'organisme. Los estudiants, ensenhaires,
formators son engatjats dins un caminament pedagogic e lingiiistic ont I'estatut de cadun es trabalhat amb
exigéncia. L'organizacion dels grops e lo debanament de las formacions son regulats per de luocs de decisions.

Una perspectiva originala e pertinenta
APRENE dispausa d'un viscut ric e d'una experiéncia indenegabla e unica en matéeria de formacion iniciala dels
ensenhaires. Associar la pedagogia Institucionala, l'immersion en occitan e los aports de la sciéncia dins lo domeni
de las neurosciéncias cognitivas, fan 1'originalitat de 1'establiment.

D'objectius ambicioses mas realistas
1 - Venir una ret de formacion tot lo long de la vida.

2 - Portar una oférta de proximitat als ensenhaires.

3 - Concebre e difusar una oferta de ressorsas e de servicis numerics integrada a las accions de formacion dels
ensenhaires.

4 - Afirmar la praxis de l'establiment al servici de l'evolucion de las missions e dels besonhs.
5 - Assegurar una accion perenna al prés de la comunautat educativa en garantissent un modeél sostenable

economicament.

